Тэма. Змяненне дзеясловаў цяперашняга і будучага часу па асобах і ліках (спражэнне)
Мэты: фарміраваць уяўленне пра спражэнне (змяненне па асобах і ліках) дзеясловаў цяперашняга і простага будучага часу; выпрацоўваць уменне адрозніваць формы дзеясловаў 1, 2, 3-й асобы адзіночнага і множнага ліку.
Задачы: 
навучальная – пазнаёміць са змяненнем дзеясловаў цяперашняга і простага  будучага часу па асобах і ліках (спражэнне); фарміраваць практычныя ўменні адрозніваць формы дзеясловаў 1, 2, 3-й асобы адзіночнага і множнага ліку; вызначаць асобу і лік дзеясловаў па пытанні і асабовым займенніку, з якім спалучаецца дзеяслоў, 
развіваючая - развіваць граматычны лад маўлення, мысленне, кемлівасць навучэнцаў;
выхаваўчая -  выхоўваць чулыя адносіны  і павагу да старэйшых, патрыятычныя пачуцці, фарміраваць культуру маўлення.
Вучэбна–метадычнае запеспячэнне: падручнік, рабочы сшытак, карткі для індывідуальнай работы, табліца, кластар “Дзеяслоў”, дыдактычны матэрыял, тэлевізар, мабільны тэлефон для правядзення тэсту па тэхналогіі Плікерс.
Ход урока

1.Арганізацыйны момант. Настрой на паспяховую працу.
 - Давайце наш урок пачнем з пажадання адзін аднаму дабра.

Я жадаю табе дабра, ты жадаеш мне дабра, мы жадаем усім дабра. Калі будзе цяжка і незразумела - я табе дапамагу. Спадзяюся, што ўрок пройдзе не толькі цікава, але  і пазнавальна.

 2. Праверка дамашняга задання.
С. 76 пр. 127 (дапоўніць сказы дзеясловамі, якія падыходзяць па сэнсе).
Вучні чытаюць сказы і тлумачаць свой выбар.
1. Таццянка любіць вучыць вершы на памяць. Паўлік стараецца добра вучыцца ў школе. 2. Сын захацеў падзяліцца радасцю з бацькамі. Дзеці вырашылі падзяліць цукеркі пароўну. 3. Сяргейка хоча пракаціцца на веласіпедзе. Тата абяцаў пракаціць дачушку на веласіпедзе.
- Назавіце лік і час у дзеясловах.
Любіць – ц.ч., адз.л., стараецца - ц.ч., адз.л., захацеў - пр.ч., адз.л.,вырашылі – пр.ч., мн.л., хоча – ц.ч., адз.л., абяцаў – пр.ч., адз.л.

- Чаму ў астатніх дзеясловах мы не змаглі вызначыць лік і час?
Вучыць – што рабіць? (н.ф.) Вучыцца – што рабіць? (н.ф.) Падзяліцца – што зрабіць? (н.ф.) Падзяліць – што зрабіць? (н.ф.) Пракаціцца – што зрабіць? (н.ф.) Пракаціць – што зрабіць? (н.ф.)

- Вынік: у неазначальнай форме дзеяслова нельга вызначыць час і лік.

3. Узнаўленне ведаў.

- Якую тэму мы вывучалі на  мінулым уроку?

- Як адрозніць дзеясловы неазначальнай формы?

Час дзеяння, якое адбываецца зараз, - гэта … .

Час дзеяння, якое ўжо адбывалося, - гэта … .

Час дзеяння, якое яшчэ будзе адбывацца, - гэта … .

· А зараз гульня “Перакладчыкі”:  трэба дадзеныя словы перакласці на беларускую мову.
греются – … (грэюцца) 

учатся – … (вучацца) 

смеюсь – … (смяюся) 

нестись – … (несціся)
· Ад чаго залежыла напісанне –цца або –ся?
· Калі ў рускай мове на пісьме “–тся”, то ў беларускай “–цца”, калі ў рускай мове “–сь”, то ў беларускай “–ся”. 
3 вучні працуюць па картках (дыферынцыяцыя).
      1-ы ўзровень: Размяркуйце дзеясловы па групах у адпаведнасці з пытаннямі. 

Пісаў, нясе, напоіць, гуляў, пашые, гаварыў, лятае, прынясе, свеціць.

што робіць?        што зробіць?      што рабіў?
      2-і  ўзровень: Кожны дзеяслоў пастаўце у неазначальную форму (н.ф.): Пісаў - … , нясе - …, напоіць - … , гуляў - …, пашые - … , гаварыў … , лятае - … , прынясе - … , свеціць - … .

3 – і ўзровень: Спісаць дзеясловы, вызначыць час, лік, дзе магчыма – род. Скласці сказ з дзеясловам у форме мн.л., ц.ч., падкрэсліць граматычную аснову.
Пісаў, нясе, напоіць, гулялі, пашые, гаварыла, лятаюць, прынясе, свецяць.

4. Арфаграфічная хвілінка
- Прачытайце вершаваныя радкі. Хто можа да нас звяртацца з такой просьбай? 

- Як вы разумееце апошнія радкі?

Я вас пр..шу, (не) зведаў хто в..йны,

Пр..шу вас, мае дочкі і сыны,

Узя..ь хо..ь долю памя..і маёй – 

Каб потым ёй (не) зарас..і травой.

                                      А. Вярцінскі

- Канешне, гэта словы ветэрана, які просіць не забываць усе жахі вайны і старацца жыць у міры і любові. 
           Слова “ветэран” паходзіць ад лац. – “стары салдат”. Можа ўжывацца ў значэнні “стары, вопытны воін” або “стары, заслужаны работнік, дзеяч у нейкай галіне” (ветэран працы).
- Давайце растлумачым правапіс прапушчаных літар і апусцім дужкі.

- Назавіце дзеясловы, дайце ім характарыстыку.

(Я) прашу – ц.ч., адз.л., 1-я ас. 

(Не) зведаў – пр.ч., адз.л., 3-я ас.

Узяць – н.ф. (што зрабіць?)

(Не) зарасці - н.ф. (што зрабіць?)

5. Хвілінка чыстапісання. 

Гульня “Пошук”: у слове “ветэран” гэта літара абазначае галосны націскны гук і паказвае цвёрдасць папярэдняга зычнага гука.

э э эээ тэ эр ве–тэ–ран 
-Успомніце і назавіце герояў вайны. У вашай сям‘і ёсць удзельнікі вайны, ветэраны?
На дошцы запісана двухрадкоўе. Вучні чытаюць, запамінаюць, запіс закрываецца, потым дзеці запісваюць па памяці.
Дзякуй за мір, Перамога!

Дякуй за мір, ветэраны!

                      М. Маляўка

Самаправерка. Адзін вучань каля дошкі падкрэслівае арфаграмы (дз, галосныя у 1-м і 2-м складзе перад націскам, вялікая літара), тлумачыць знакі прыпынкі (коскі пры зваротку, клічнікі у канцы сказаў).
6. Мэтавацыйны этап.

- Прачытайце словы, зпісаныя на дошцы. На якія групы можна іх падзяліць? У якім часе ўжыты дзеясловы?

Яны, ганаруся, нясуць, мы, павіншуем, я, помніць, ён.
· Паспрабуйце ўтварыць пары “займеннік+дзеяслоў”.
Яны нясуць.     Мы павіншуем.   Я  ганаруся.     Ён  помніць.

Што робяць?   Што робім?    Што раблю?   Што робіць?

· Што агульнае ў дзеясловах будучага і цяперашняга часу і ў займенніках?

Можна вызначыць час, лік, асобу.

· Але не на ўсе пытанні зараз вы можаце даць адказ.

7. Вывучэнне новага матэрыялу.  
 Паведамленне тэмы ўрока.      
Вызначэнне мэты.

Работа па падручніку.

· Знайдзіце практыкаванне 128, с.76.  
Прачытаць сказы. Выпісаць дзейнік з выказнікам з кожнага сказа.

· Якой часцінай мовы з’яўляецца выказнік? Абазначце канчаткі дзеясловаў.

Я малюю, ты малюеш, ён малюе, мы малюем, вы малюеце, яны малююць.
· Вынік: дзеяслоў можа абазначаць дзеянні розных асоб, значыць, ён змяняецца па асобах.
Завяжы вузялок!, с.76

Дзеясловы ц.ч. і б.ч. змяняюцца па асобах і ліках (спрагаюцца). Асобу і лік дзеяслова можна вызначыць па канчатку і па займенніку, з якім спалучаецца дзеяслоў.

· Што новае вы для сябе знайшлі ў гэтым правіле?

Работа з кластарам “Дзеяслоў”.
Практыкаванне 129, с.77 аналіз табліцы.
· На якія пытанні адказваюць дзеясловы 1-й асобы адзіночнага і множнага ліку? 2-й асобы адзіночнага і множнага ліку? 3-й асобы адзіночнага і множнага ліку?
Фізкультхвілінка
Устаньце, дзеткі, усміхніцеся,

Зямлі нашай пакланіцеся
За шчаслівы дзень учарашні.

Усе да сонца пацягніцеся,
Улева, управа нахіліцеся,
Верацёнцам пакруціцеся.
Раз прысядзьце, два прысядзьце
І за парты ціха сядзьце.
· Якія дзеясловы сустрэліся ў фізкультхвілінцы? У якім часе, ліку і асобе яны ўжыты? (Будучы час, множны лік, 3-я асоба.)
Практыкаванне 130, с.77-78

· Праспрагайце дзеясловы спяваць, палячыць, карыстаючыся табліцамі з папярэдняга практыкавання.

Я (што раблю?) спяваю, (што зраблю?) палячу.

Ты (што робіш?) спяваеш, (што зробіш?)паляціш.

Ён (што робіць?) спявае, (што зробіць?) паляціць.

Мы (што робім?) спяваем, (што зробім?) паляцім.

Вы (што робіце?) спяваеце, (што зробіце?) паляціце.

Яны (што робяць?) спяваюць, (што зробяць?) паляцяць.

- Параўнайце канчаткі дзеясловаў у цяперашнім і будучым часе. Чым янв падобныя  і чым адрозніваюцца. Успомніце канчаткі дзеясловаў ц.ч. і б.ч. у рускай мове. Якую аналогію можна правесці? 
Вынік: змяненне дзеясловаў у цяперашнім і будучым часе па асобах і ліках называецца спражэннем.

8. Замацаванне вывучаннага. 

Работа ў сшытках па варыянтах (два вучні каля дошкі).
- Праспрагайце па варыянтах дзеясловы бачыць і ўбачыць у ц.ч. і б.ч. абазначце канчаткі.
      1-ы вучань                                  2-і вучань
Бачу, бачым                           Убачу, убачым
Бачыш, бачыце                      Убачыш, убачыце
Бачыць, бачуць                      Убачыць, убачаць
· Што вы заўважылі?

Практыкаванне 131, с.78
Знайсці ў сказах дзеясловы і асабовыя займеннікі, з якімі яны звязаны. Вызначыць час, асобу і лік дзеясловаў.
Работа па радах.
1 рад. З пр. 131 выпішыце сказы з дзеясловамі 1-й асобы, вызначыць час і лік дзеясловаў.
2 рад. З гэтага ж практыкавання  выпішыце сказы з дзеясловамі 2-й асобы, вызначыць час і лік дзеясловаў.

3 рад. З гэтага ж практыкавання  выпішыце сказы з дзеясловамі 3-й асобы, вызначыць час і лік дзеясловаў.

(Узаемаправерка.)

Работа са слоўнікавым словам.
- Разгадайце рэбус.
-Знайдзіце сказ, у якім ёсць слоўнікавыя словы. (5-ы сказ, словы сёння і апетыт). 

1) Фанетычнае чытанне слоў дзецьмі [апітыт]
2) Тлумачэнне значэння слова 
- Што такое “апетыт”? (Адказы вучняў.) 
- Давайце ў тлумачальным слоўніку знойдзем значэнне гэтага слова.

	Апетыт

	назоўнік | мужчынскі род

	1. Жаданне есці. Добры апетыт.  Воўчы апетыт. (Вельмі вялікі, няўтольны апетыт). Прыемнага апетыту! (Пажаданне таму, хто есць).

2. Пераноснае значэнне, звычайна “Вялікія жаданні, патрэбнасці” (размоўнае).


3) Арфаграфічная работа над словам: 
пастаноўка націску, вылучэнне колерам «цяжкай» літары; 
гука-літарны аналіз слова; 
дзяленне слова на склады і для пераносу.
Апетыт – апе- ты`т, а-пе-ты`т

4) Завучванне правапісу дадзенага слова: 
падбор аднакаранёвых слоў (апетытны, апетытна); 
складанне словазлучэнняў і сказаў з гэтым словам 

(У маленькага хлопчыка быў добры апетыт.

Як на беларускай мове сказаць “приятного аппетита”? Смачна есці!); 
падбор сінонімаў, антонімаў (смак, ненасытнасць – абыякавасць, агіда да ежы).
· Запішыце свой сказ з новым слоўнікавым словам. Зверху над ім падпішыце колькасць літар і гукаў. У чым адрозненне ад рускай мовы? У чым падабенства?

Бел.мова: апетыт – 6л., 6 г.
Русск.язык: аппетит – 7 б., 6 зв.
9. Тэст на першаснае замацаванне ведаў. Выкарыстанне тэхналогіі Плікерс.
1. Пазначце варыянт, у якім усе дзеясловы ўжыты ў цяперашнім часе.
А) чытаюць, пойдуць
Б) гуляе, ідуць

В) знойдзе, пісаў

2. Пазначце варыянт, у якім усе дзеясловы ўжыты ў будучым часе.

А) перачытае, пойдзеш

Б) гулялі, знаходжу

В) гаварыце, пішам

3. Які дзеяслоў стаіць у форме адз.л., 2-й асобы?

А) бачу

Б) бачыш

В) бачыце

4. Укажыце дзеяслоў у форме мн.л., 3-й асобы.

А) выйдзем

Б) выйдзеце

В) выйдуць

5. Вызначце варыянт,  у якім у дзеяслове  нельга вызначыць асобу і лік.

А) радуецца

Б) радуемся

В) радавацца

Ключ: 1- Б, 2 – А, 3 – Б, 4 – В, 5 – В.
10. Дамашняе заданне. 
Правіла на с. 76, табліца на с. 77, пр. 132, с. 78-79.

 - Спішыце загадкі, захоўваючы вершаваную форму і раскрываючы дужкі (правілы на напісанне не з дзеясловамі і напісанне прыназоўнікамі з іншымі часцінамі мовы). Запішыце адгадкі. Знайдзіце дзеясловы, вызначце іх час, асобу і лік.
11. Падвядзнне вынікаў урока. 
Гульня “Інтэрв`ю”.
Дзеяслоў – гэта часціны мовы, якая абазначае … (дзеянне) і адказвае на пытанні … (Што рабіць? Што зрабіць?).
Дзеясловы ў цяперашнім і будучым часе змяняюцца па … (ліках і асобах).
Змяненне дзеяслова па асобах і ліках называецца … (спражэннем).

Якая асоба выконвае дзеянне, паказваюць … (займеннік і канчатак дзеяслова).
12. Рэфлексія. 
Ацэнка сваёй работы на ўроку .
- Што новага вы даведаліся? 
- Што было для вас цяжкім?
- Якое заданне было цікавым?
- У кожнага з вас ляжыць “мабільны тэлефон” (картонная выява з вялікім экранам). Зараз трэба напісаць СМС-паведамленне бацькам або сябру, расказаць пра свае ўражанні ад урока. 

- Калі тэма вам зразумела, выберыце зялёны сцікер для паведамлення.

- Калі засталіся  пытанні, бярыце жоўты колер.

- Калі тэма засталася незразумелай, то трэба сцікер чырвонага колеру. 
13. Выстаўленне адзнак. 
Вызначаюцца найбольш актыўныя вучні. Адзнакі  выстаўляюцца  з улікам працы на працягу ўсяго ўрока, а таксама - вынікаў тэставага задання.

